
Vendim i Këshillit të Mediave të Shkruara të Kosovës ndaj 

ankesës së Komunës Skenderaj kundër Insajderi, Magazina.al, 

Jepi Zë 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Komuna Skenderaj kundër Insajderi, Magazina.al dhe Jepi Zë 

lidhur me lajmin e publikuar me titull “Bekim Jashari publikon 

emrat e fshatarëve që iu dha 37 grabuja e 77 tërfurka”, dhe 

mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 



 

 

 

 

A R S Y E T I M I 

 

 

Ankuesi pretendon që media ka publikuar një lajm të pavërtetë 

me titullin “Bekim Jashari publikon emrat e fshatarëve që iu 

dha 37 grabuja e 77 tërfurka”. Ankesa pretendon se nuk është 

raportuar e vërteta, duke u shkel Kapitulli II dhe pretendon 

se përmes shkrimeve të tilla është nxitur urrejtja nga 

Kapitulli III të Kodit të Mediave të Shkruara.  

  

Lajmi tek Insajderi dhe Magazina.al është shkruar në gazetë 

online dhe objekt i kësaj ankese është tekst i shkruara, e që 

rrjedhimisht ankesa është e lejueshme për trajtim dhe e 

afatshme. Ndërsa në lidhje me Jepi Zë, KMShK nuk është 

kompetente në rregullimin e rrjeteve sociale, kjo pasi që 

postimi është në një faqe të FaceBook. 

  

Pas leximit të ankesës KMShK gjen se ankesa është e bazuar 

pjesërisht.  

 

Refuzohet ankesa për mungesë kompetence në lidhje me Jepi Zë. 

  

Ankuesi pretendon se shkrimi nuk është i vërtetë dhe si provë 

për mos vërtetësinë e shkrimit ka vendosur linkun në të cilin 

shihet lista e përfituesve të grabujave diellore, e jo 

terfurkut dhe grabujave ashtu siç referohet shkrimi. Mediat 

janë të obliguara që të prezantojnë faktet ashtu siç janë dhe 

jo të i shtrembërojnë ato në momentin kur i paraqesin në 

publik.  

  

Andaj KMShK, konsideron se ankesa është e bazuar duke shkelur 

Kapitullin II (Raportimi i së vërtetës) të Kodit të Mediave, 

Ndërsa KMShK gjatë leximit të ankesës vëren se në lidhje me 

nxitjen e urrejtjes, ankesa është e pa bazuar, dhe kështu 

vendosi si në dispozitiv të këtij vendimi.   

 

 

 

 

 

 

Këshilli i Mediave të Shkruara të Kosovës 


